
ча (рэж. В.Рубінчык), «Людзі на ба- 
лоце» І.Мележа (рэж. В.Тураў), «Знак 
бяды» В.Быкава (рэж. М.Пташук); 
рус. класікаў: «Бацькі і дзеці» [.Тур­
генева (рэж. В.Нікіфараў, Дзярж. 
прэмія СССР 1986). Сучасным пра- 
блемам былі прысвечаны фільмы 
«Нядзельная ноч» (рэж. В.Тураў), 
«Вазьму твой боль» (рэж. М .Пта­
шук, Дзярж. прэмія Беларусі 1982), 
«Белыя Росы» (рэж. І.Дабралюбаў), 
«Мяне завуць Арлекіна» (рэж. В.Ры- 
бараў) і інш.

3 канца 1980-х гг. бел. кінема- 
таграфісты рабілі спробы пераасэн- 
саваць мінулае сваёй краіны («Наш 
бронецягнік» і «Кааператыў «Па- 
літбюро», ці Доўгім будзе развітан- 
не», рэж. М.Пташук), звярталіся да 
«белых пятнаў» гісторыі («...Аз ваз- 
дам...», рэж. Б.Сцяпанаў, М.Касы- 
мава і Б.Шадурскі, «На Чорных ля­
дах», рэж. В.Панамароў, «Птушкі 
без гнёздаў», рэж. В.Дудзін, «Анас- 
тасія Слуцкая», рэж. Ю.Ялхоў). У 
2000 выйшлі на экраны маст. фільмы 
«У жніўні 44-га...» (рэж. М.Пташук), 
«Зорка Венера» (рэж. М.Касыма- 
ва), у 2002 —тэлесерыял «Сяброў- 
ка Восень» (рэж. К.Капіца). У пач. 
2000-х гг. таксама ўбачылі свет дэ- 
бютныя работы рэжысёраў І.Паўла- 
ва («Свежына з салютам»), I.Волах 
(«Бальная сукенка», сумесна з М.Ка- 
сымавай), Р.Грыцковай («Маленькія 
ўцекачы»), аператара П.Крываста- 
ненкі («Яшчэ пра вайну»). У дакум. 
жанры з’явіліся фільмы «Жылі-бы- 
лі», «Геній месца» (рэж. Г.Адамовіч), 
«Андрэевы камяні», «Мы жывём на 
краі», «Чорнае і белае», «Кола» (рэж.
В.Аслюк). У 2007—14 выйшлі філь- 
мы «Шчыт Айчыны» (рэж. Д.Сквар- 
цоў), «Чаклун і Румба» (рэж. А.Го- 
лубеў), «Дасціш Фантасціш» (рэж. 
А.Канановіч), «Трамвай у Парыж» 
(рэж. Д.Лось), «Навагоднія прыго- 
Ды ў чэрвені» (рэж. А.Турава), псіхал. 
Драма «Ваўкі» (рэж. А.Колбышаў), 
«Брэсцкая крэпасць» (рэж. А.Кот), 
«Неверагоднае перамяшчэнне» (рэж. 
А.Анісімаў), «Салодкае развітанне 
Веры» (рэж. А.Бутор).

На сучасным этапе Нац. кінасту- 
дыя прымае ўдзел у рабоце над філь- 
мамі сумеснай вытворчасці, еярод іх 
«У тумане» (рэж. СЛ азніца), «Роля» 
(рэж. КЛапуш анскі), «Адзінокі вос- 
траў» (рэж. П.Сім), «Я не вярнуся» 
(рэж. І.Рааг), «Паляванне на гаўляй- 
тара» (рэж. А.Базілаў) і інш.

У 1968 пры к/студыі створана 
творчае аб’яднанне хранікальна-да- 
кум. і навук.-папулярных фільмаў 
«Летапіс», у 1973 — студыя мульты- 
плікацыйных фільмаў. За час яе іс- 
навання было створана больш за 130 
мультфільмаў, аўтарамі якіх з ’яўля- 
юцца А.Белавусаў, І.Волчак, У.Голі- 
каў, В.Доўнар, Т.Жыткоўская, У.Ка- 
дзюкова, К .Красніцкі, А .Ленкін, 
Н.Лось, М.Тумеля, А.Турава, Л.Ш у- 
калюкоў і інш. У 2013 шляхам рэар- 
ганізацыі створана студыя спец. пра- 
ектаў «Беларуси відэацэнтр».

Вял. уклад у развіццё бел. кіно 
ўнеслі акцёры Г.Гарбук, У.Гасцюхін, 
П.Кармунін, Л.Кміт, У.Крыловіч, 
Г.Макарава, Т.Мархель, Л.Румянца- 
ва, Р.Свярдлова, С.Станюта, В.Та- 
расаў, Р.Янкоўскі, М.Яроменка-ста- 
рэйшы; кампазітары У.Алоўнікаў, 
Ю .Бяльзацкі, Я.Глебаў, І.Дунаеўскі,
С.Картэс, А.Рыбнікаў, А.Янчанка; 
мастакі-пастаноўшчыкі У.Белавусаў, 
Ю.Булычоў, Я.Ганкін, У.Дзяменцьеў, 
Я.Ігнацьеў, В.Кубараў, А.Мацвяйчук, 
У.Чарнышоў, А.Чартовіч; аператары- 
пастаноўшчыкі Б.Аліфер, А.Аўдзееў, 
А.Булдзінскі, А.Забалоцкі, Д.Зайцаў, 
А.Кальцаты, Ф.Кучар, Т.Логінава, 
Н.Навумаў-Страж, Ю.Марухін, Г.Ма- 
сальскі, У.Спарышкоў, А.Суханава, 
Д.Ш люглейт і інш.

НАЦЫЯНАЛЬНАЯ КУЛЬТЎРА,
культура духоўна з’яднанай, устой- 
лівай тэр., моўнай, сац.-эканам. су- 
польнасці, якая гістарычна вы- 
працоўвае ўласны стыль жыцця і 
творчасці. На працягу культурагене- 
зу ўзнікалі і існавалі разнастайныя 
гіст. тыпы культуры, якія прайшлі 
істотную трансфармацыю ў сувязі 
з фарміраваннем нацый у Новы і 
Найноўшы час і станаўленнем ад- 
паведнага нац. тыпу культуры. Нац.

культура ўзнікае на аснове этніч- 
най, убірае, канцэнтрыруе яе змест, 
а затым пераўтварае яе ў новую 
якасць, абапіраючыся на нац. ха- 
рактар і самасвядомасць. Культура 
нацыі пераймае ад этнічнай культу­
ры здольнасць да стуктураўтварэння 
самабытных устойлівых стыляў, якія 
яна імкнецца пастаянна ўзбагачаць. 
У працэсе трансфармацыі стылю і 
свайго зместу нац. культура па зако­
не зваротнай сувязі ўносіць пэўныя 
змены таксама і ў этнічную культу­
ру. Уваходжанне этнасаў у нацыю не 
азначае засваенне імі ўсёй нац. куль­
туры. Яны толькі часткова ўспры- 
маюць духоўную культуру нацыі, за- 
хоўваючы сваю этнічную культуру. 
Тым не менш адрозненні паміж сац. 
групамі ўнутры адной нацыі не рас- 
паўсюджваюцца на культ, здабыт- 
кі ўсёй нацыі. Агульнасць культуры 
прысутнічае ў мове, пісьменнасці, 
сімволіцы, паўсядзённай культуры, 
звычаях, вераваннях і г. д. Яна ўзба- 
гачае і ўмацоўвае псіхал., інтэлекту- 
альнае, духоўнае адзінства людзей, 
аб’ядноўвае іх з дапамогай агуль- 
нанац. культ, каштоўнасцей і норм, 
ідэй і ідэалаў. У працэсе сацыяды- 
намікі культура нацыі пераўтвараец- 
ца ў сінтэтычны тып культуры, дзе 
змешваюцца самыя разнастайныя 
формы інтэграцыі суб’ектаў культу­
ры. Асновай арганізацыі і рэгуляцыі 
людзей з ’яўляюцца інфармацыйна- 
сімвалічныя складнікі нац. культу­
ры і эфектыўнасць перадачы культ, 
узораў наступным пакаленням, якая 
значна павы сілася. Ф арм іраванне 
бел. нац. культуры адбывалася ў кан- 
цы 19 — 1-й чвэрці 20 ст. на хвалі 
нац.-дзярж. будаўніцтва і культ, ад- 
раджэння. У гэты перыяд разгортваў- 
ся працэс беларусізацыі, аднаўлен- 
ня дзяржаўнасці, станаўлення бел. 
нац. мовы і л-ры, адукацыі, кнігад- 
рукавання, уласнага прафес. выяўл., 
муз., тэатр. і кінамастацтва, стварэн- 
ня нац. друку. У суб’ектаў культуры 
фарміруецца нац. самасвядомасць 
на аснове ўсведамлення імі свайго 
агульнага паходжання, адчування са-

мабытнасці сваёй культуры, мовы, 
менталітэту. Культура бел. нацыі па- 
ступова набывае агульнаслав. і сусв. 
вядомасць. Характэрнай адметнас- 
цю бел. нац. культуры з’яўляецца яе 
поліэтнічнасць. У яе ўваходзяць куль­
туры болыы за 140 этнічных суполь- 
насцей. Культура тытульнай нацыі 
(беларусаў) складае структураванае 
ядро агульнанац. культуры шляхам 
канвергенцыі і частковай інтэграцыі 
культур нац. меншасцей.

Літ.: Б о б к о в  В.Г., С е м ё н о в  В.М. 
Национальное сознание и националь­
ная культура (методологические про­
блемы). М., 1996; Т и т а р е н к о  Л.Г. 
Национальная идентичность и социо­
культурные ценности населения в совре­
менном белорусском обществе. Минск, 
2006; Н а у м е н к о  Л.И. Белорусская 
идентичность: содержание, динамика, 
социально-демографическая и регио­
нальная специфика. Минск, 2012.

А.І.Смолік.

н а ц ы я н Ал ь н а - к у л ь т ў р н а я
АЎТАНбМІЯ, адна з форм захаван- 
ня ідэнтычнасці этнічных суполь- 
насцей незалежна ад месца жыхарст- 
ва шляхам увасаблення розных відаў 
іх самаарганізацыі ў галіне культуры, 
асветы і адукацыі; спецыфічная тэо- 
рыя і праграма вырашэння міжэтніч- 
ных праблем. Зыхолзіць з ідэі нац.- 
персанальнага (паліт.) аўтанамізму, 
якая распрацавана аўстрыйскімі са- 
цыял-дэмакратамі і была прадстаўле- 
на ў Расіі ў пач. 20 ст. ў 2 варыянтах: 
нац.-экстэрытарыяльнай аўтаноміі, 
што прадугледжвала шырокія паліт., 
эканам., сац. правы для этнасаў, у т.л. 
для нац. меншасцей у межах буду- 
чай федэратыўнай дзяржавы (гэтыя 
патрабаванні былі характэрны для 
прафам шматлікіх яўр. паліт. пар- 
тый); культ.-нац. аўтаноміі, што аб- 
мяжоўвала правы этнічных суполь- 
насцей у галіне культуры (падобныя 
ідэі падзялялі БУНД, інш. сацыял.- 
дэмакр. партыі). Балынавікі спачат- 
ку выступалі супраць ідэй нац.-пер- 
санальнай аўтаноміі (тлумачылі яе як 
культ.-нац.), лічылі праграмай «бур- 
жуазнага нацыяналізму». Тым не 
менш, пасля перамоп Кастр. рэв. вы-

карыстоўвалі элементы нац.-перса- 
нальнага аўтанамізму ва ўвасабленні 
нац. камісарыятаў (аддзелаў), фар- 
міраванні нац. саветаў, інш. устаноў 
нац. характару. Аднак дагматычнае 
тлумачэнне прынцыпаў інтэрнацыя- 
налізму, боязь т.зв. рэцыдываў нацы- 
яналізму абумовілі скасаванне шмат- 
лікіх устаноў, што займаліся нац. 
праблемамі. Пасля распаду СССР, 
узнікнення нац. незалежных дзяржаў 
на постсав. прасторы, абвастрэння 
міжнац. супярэчнасцей прымусілі 
дзярж. кіраўнікоў, шматлікіх паліты- 
каў зноў звярнуцца да ідэй нац.-пер- 
санальнага аўтанамізму, увасобле- 
ных цяпер у ідэі Н.-к.а. Рэспубліка 
Беларусь стала адной з першых ся- 
род незалежных дзяржаў постсав. 
прасторы, якая пачала ўвасабля- 
ць ідэі Н.-к.а. У ліст. 1992 Вярх. Са- 
вет Рэспублікі Беларусь прыняў За­
кон «Аб нацыянальных меншасцях». 
Змяненні і дапаўненні ў Закон былі 
ўнесены Нац. сходам Рэспублікі Бе­
ларусь у студз. 2004 і маі 2007. Закон 
гарантуе нац. меншасцям права на 
карыстанне роднай мовай, захаван- 
не сваёй гісторыка-культ. і духоўнай 
спадчыны, свабоднае развіццё куль­
туры, а таксама права на стварэнне 
ўласных аб’яднанняў. Шэраг тавары- 
стваў і аб’яднанняў нац. меншасцей 
з’явіліся ў канцы 1980-х гг. У 1991 
былі ўтвораны татарскае, яўр., азер- 
байджанскае, карэйскае аб’яднанні, 
у 1992 — рус., малдаўскае, у 1994 — 
літоўскае. Асн. мэтамі і задачамі гэ- 
тых аб’яднанняў сталі задавальненне 
этнакульт. запросаў і запатрабаван- 
няў этнасаў. Гэта знайшло адлюстра- 
ванне ва ўзнікненні школ выхаднога 
дня. Да 2004 у краіне было арганізава- 
на 65 школ для прадстаўнікоў армян- 
скай, азербайджанскай, грузінскай, 
грэч., яўр., карэйскай, латышскай, 
літоўскай, малдаўскай, польск., 
ням., татарскай і ўкр. нацыянальнас- 
цей, у якіх навучаліся да 5 тыс. уд- 
зельнікаў. Увасабленню Дцэй Н.-к.а. 
садзейнічала стварэнне ў 1994 Рэсп. 
цэнтра нац. культур, у задачы яко- 
га ўваходзілі аказанне арганізацый-

на-метадычнай і практычнай дапа- 
могі нац.-культ. аб’яднанням і т-вам 
у Беларусі, фамадскім аб’яднанням 
за мяжой. У краіне жывуць прад- 
стаўнікі каля 140 нацыянальнасцей, 
дзейнічаюць 212 фамадскіх арг-цый 
і іх філіялаў 26 нацыянальнасцей. 
За межамі краіны пражывае каля 3 
млн. бел. суайчыннікаў, выхадцаў з 
Беларусі і іх нашчадкаў, імі створа- 
на звыш 280 фамадскіх аб’яднанняў. 
Цэнтр арганізуе фестывалі, канцэр- 
ты, умацоўвае міжнац. згоду на бел. 
зямлі, садзейнічае стварэнню умоў 
для практычнай рэалізацыі правоў 
фамадзян, незалежна ад этнічнай 
прыналежнасці. Рэгулярна у г. Грод- 
на праводзіцца рэсп. фестываль нац. 
культур. У Рас. Федэрацыі ў чэрв. 
1996 быў прыняты Закон «Аб нацыя- 
нальна-культурнай аўтаноміі», у якім 
Н.-к.а. тлумачыцца як экстэр. ф а - 
мадскае фарміраванне, самакіруемае 
фамадскае ўтварэнне ў месцах кам- 
пактнага пражывання нац. і этнічных 
супольнасцей. 3 дапамогай розных 
форм нац.-культурнага самавызна- 
чэння фамадзяне Рас. Федэрацыі 
незалежна ад тэрыторыі пражывання 
здзяйсняюць свае шматлікія правы, 
у т. л. атрымліваць падтрымку з бо­
ку органаў дзярж. улады, мясц. сама- 
кіравання і прадстаўляць свае нац.- 
культурныя інтарэсы. У 1999 пры 
актыўным удзеле Пасольства Рэспу- 
блікі Беларусь у Рас. Федэрацыі ўт- 
ворана Федэральная нац.-культур- 
ная аўтаномія «Беларусь! Расіі». У яе 
складзе — 11 рэгіянальных і 20 мясц. 
арг-цый, 3 абл. нац.-культ. цэнтры, 5 
музеяў бел. спадчыны і больш за 20 
нефармальных аб’яднанняў.

У.Я.Казлякоў.

НАЦЫЯ НАЛЬНАЯ МбВА, 1) сро- 
дак зносін пэўнай нацыі, які склаў- 
ся гістарычна і выкарыстоўваецца ва 
ўсіх магчымых фамадскіх функцы- 
ях на дадзеным храналагічным эта­
пе. 2) Сукупнасць усіх фаналагіч- 
ных, лексічных, фаматычных форм 
і варыянтаў мовы, якія выкарыстоў- 
ваюцца пэўным этнасам незалеж­
на ад узроўню культуры, адукацыі,

